
GOUVÈNÈ CUOMO ANONSE ASISTANS CHOFAJ AP DISPONIB POU KAY APATI 

16 NOVANM 
 

Preske 1.5 Milyon kay te resevwa asistans nan ivè ki sot pase a 
 
 
Gouvènè Andrew M. Cuomo jodia te anonse kay yo ki bezwen èd pou peye bòdwo 
chofaj yo pandan ivè sa ka kòmanse aplike nan Pwogram Asistans Enèji nan kay nan 
lendi 16 novanm. Pwogram lan bay asistans finansye pou ede moun ki gen revni fèb 
ansanm avèk granmoun Nouyòkè yo ede kenbe kay yo cho pandan mwa ivè yo. 
 
“Pwogram Asistans Enèji nan kay enpòtan pou ede kay yo ki gen difikilte pou peye 
depans chofaj nan kay yo pandan mwa ivè frèt yo nan New York,” Gouvènè Cuomo te 
deklare. “Li bay soulajman ki pi nesesè, espesyalman pou fanmi kap travay ki gen revni 
fèb yo, ansanm avèk sitwayen granmoun yo ki gen yon revni fiks. Mwen ankouraje 
nenpòt moun ki bezwen asistans sa ka aplike anvan tanperati ivè a kòmanse.” 
 
Pwogram Asistans Enèji nan kay la finanse pa gouvènman federal e Biwo Asistans 
Tanporè ak Dezabilite Eta New York sipèvize l.  
Kay ki elijib yo ka resevwa benefis yonsèl fwa jiska $625 pandan ivè sa depannde revni, 
gwosè kay ak sous chofaj la. Pou sezon kap vini an, yon kay ki gen kat moun ka gen 
yon revni jiska $51,792, oswa $4,316 pa mwa, e yo ka toujou kalifye pou asistans. 
 
Ivè ane pase, 1.48 milyon kay te resevwa benefis grasa pwogram lan. Wap jwenn yon 
repatisyon sou kantite kay ki te resevwa asistans nan ivè ki sot pase a, pa rejyon anba: 

 

Rejyon Kay ki te sèvi nan 
2014-15  

Capital District 70,467 

Central New York 63,061 

Finger Lakes 93,715 

Long Island 70,405 

Mid-Hudson 108,804 

Mohawk Valley 49,998 

New York City 787,602 

North Country 38,862 

Southern Tier 56,335 

Western New 
York 

143,915 

ETA NEW YORK 1,483,164 

 
Kay yo ka kalifye tou pou yon benefis ijans si yo a risk pou yo pa gen gaz chofaj oswa 
pou sèvis piblik yo koupe. Yap aksepte aplikasyon pou benefis ijans apati lendi 4 janvye 
2016. Kay yo kap fè fas a yon ijans enèji ta dwe rele depatman sèvis sosyal lokal yo 
pou asistans. 
 
Nenpòt moun kap viv andeyò vil New York ka aplike pou yon benefis asistans enèji kay 
nan myBenefits.ny.gov. Ane pase, plis pase 42,000 kay te aplike atravè sit myBenefits. 
 
Senatè Charles E. Schumer te deklare, “Plizyè milye granmoun Nouyòkè ki gen revni 
fiks, fèb ak modere konte sou LIHEAP pou ede peye depans chofaj kap monte. Se 
poutèt sa mwen te travay di anpil pou garanti plis pase $326 milyon nan finansman 
federal pou ede Nouyòkè ki pi vilnerab yo kouvri depans enèji elve yo. Se bon nouvèl ke 
asistans sa ap vin disponib nan dat 16 novanm anvan ivè a vin pi brital nan nòdès la.” 
 
Depite Charles B. Rangel te deklare, “Mwen aplodi Gouvènè Cuomo paske li te fè plis 
efò pou bay chofaj pou sila yo ki te kapab pa ka peye pou li. Mwa ivè yo sevè pou tout 
moun nan New York, men yo espesyalman difisil pou moun ansanm avèk granmoun ki 
gen revni fèb. Avèk benefis sa yo ki soti nan Pwogram Asistans Enèji nan Kay, menm 
Nouyòkè nou yo ki pi vilnerab ka asire ke yo pa rete nan fredi nan mwa kap vini yo.” 
 
Depite Louise Slaughter te deklare, “Nou dwe asire ke tout vwazen nou yo nan Lwès 
New York anmezi pou chofe kay yo pandan mwa ki frèt epi ki gen glas yo. Se poutèt sa 
mwen fyè paske mwen te mande ajans federal yo pou asire ke fanmi yo, moun ki 
andikape ansanm avèk veteran nou yo ka genyen chofaj nan kay yo pou ivè sa, epi 
paske yo te sipòte finansman enpòtan sa a. Pandan anpil ane, sipò federal te ede fanmi 
yo nan peyi a atravè pwogram asistans enèji e mwen ankouraje nenpòt moun ki 
bezwen asistans pandan ivè sa pou aplike apati 16 novanm.” 
 
Depite Eliot Engel te deklare, “Okenn moun, kèlkewa laj oswa revni, pa ta dwe andire 
yon ivè New York nan yon kay ki frèt. Pwogram Asistans Enèji nan Kay, oswa HEAP, se 
yon pwogram ki gen finansman federal ki bay asistans finansye enpòtan pou bòdwo 
chofaj nan kay a plizyè milyon kay chak ane. Mwen ankouraje tout Nouyòkè ki elijib pou 
aplike pou HEAP apati dat 16 novanm, e mwen remèsye Gouvènè Cuomo ansanm 
avèk ekip li a pou travay yo nan bi pou sipòte ak pwomote pwogram lan.” 

Depite Nita M. Lowey te deklare, “Li enperatif ke fanmi yo resevwa asistans pandan 
mwa frèt yo. Ane pase, kay yo nan Westchester ak Rockland te benefisye de $6 milyon 
nan finansman Pwogram Asistans Enèji nan Kay (LIHEAP), e mwen kontan paske 
pwogram sa ap ede plizyè milye fanmi nan Hudson Valley yon fwa ankò rete cho 
pandan ivè sa. Antanke yon Manm ki la lontan nan Komite Afektasyon Chanm lan, 
mwen pral kontinye lite pou pwoteje envestisman kap amelyore kalite lavi pou rezidan 
yo nan zòn nou an.”  
 
Depite José E. Serrano te deklare, “Pwogram Asistans Enèji nan Kay enpòtan nan 
kominote tankou Bronx, kote anpil fanmi depann sou li pou rete cho pandan sezon ivè 
a. Mwen ankouraje tout rezidan New York ki elijib pou pran avantaj sou opòtinite sa kap 
kòmanse 16 novanm.” 
 
Depite Jerrold Nadler te deklare, “Asistans chofaj ijans se yon resous kap sove lavi 
pou plizyè santèn milye rezidan Vil New York. Mwen ankouraje nenpòt moun ki bezwen 
èd pou peye bòdwo chofaj yo ka chèche pwogram HEAP a kidonk yo menm ansanm 
avèk fanmi yo ka jwenn pwoteksyon pandan mwa ivè yo kap vini an.” 
 
Depite Nydia M. Velázquez te deklare, “Pou anpil fanmi kap travay, mwa ivè yo ka 
pote bòdwo chofaj dirab. Pwogram enpòtan sa ap ede kèk nan vwazen nou yo ki pi 
vilnerab rete cho pandan mwa frèt yo e mwen kontan pou m wè resous ki angaje pou li.” 
 
Depite Gregory W. Meeks te deklare, “Pwogram Asistans Enèji nan Kay bay fanmi ki 
kalifye yo, ki souvan enkli rezidan timoun ansanm ak granmoun aje, fon ki nesesè pou 
chofe kay yo pandan mwa yo ki fè pi frèt nan ane a. San sipò enpòtan sa plis pase yon 
milyon fanmi New York ap pratikman rete nan fredi a. Mwen remèsye Gouvènè Cuomo 
pou sipò kontinyèl li e map rete tann pou m kontinye travay mwen nan kongrè a pou 
asire ke Pwogram Asistans Enèji nan Kay la kontinye pote chalè ak konfò pou plizyè 
milyon kay nan New York chak ane.” 
 
Depite Joe Crowley te deklare, “Avèk ivè a ki preske rive, pwogram sa ap fè yon wout 
long nan ede fanmi yo reponn a pri elve pou chofaj. Okenn fanmi pa ta dwe chwazi ant 
chofe kay yo ansanm avèk lòt nesesite enpòtan, tankou mete manje sou tab oswa peye 
lwaye. Pwogram sa fè yon gwo diferans pou Nouyòkè yo ki gen difikilte pou reponn a 
bezwen yo, e mwen remèsye Gouvènè Cuomo paske li te fè asistans chofaj sa vini yon 
priyorite.”  
 
Depite Steve Israel te deklare, “Ane pase 70,405 fanmi nan Long Island ansanm avèk 
787,602 nan vil New York te rete cho akoz Pwogram Asistans Enèji nan Kay New York. 
Mwen ankouraje tout Nouyòkè kap fè fas a pri enèji kap monte e ki pa kapab peye pou 
chofe kay yo pandan ivè sa pou aplike pou asistans enpòtan sa.” 
 
Depite Brian Higgins te deklare “Nan Lwès New York kote chofaj se pa yon chwa 
men yon nesesite, HEAP bay yon sipò enpòtan pou granmoun ak fanmi yo ki gen 
difikilte. Ane pase te pote youn nan ivè ki pi frèt nan istwa, e nou dwe asire ke Nouyòkè 
yo okouran de resous ki disponib pou asistans chofe kay pandan ke nap rantre nan 

sezon ivè a.” 
 
Depite Yvette D. Clarke te deklare, “Nan Pwogram Asistans Enèji Kay pou moun ki 
gen revni fèb, fanmi yo nan Eta New York gen yon resous endispansab pou kenbe yo 
cho– e toutfwa rete ansekirite – nan mwa frèt ivè yo. Nou konnen ke pwogram sa ap 
kontinye sove lavi, anpati nan ekskli tantativ riske pou rete cho, pa egzanp, dòmi nan 
kwizin lan avèk pòt fou a ouvè. Mwen ankouraje nenpòt moun ki bezwen asistans pou 
kontakte Biwo Asistans Tanporè ak Dezabilite Eta New York.” 
 
Depite Paul Tonko te deklare, “Pwogram sa te yon gwo soulajman pou sila yo nan 
kominote nou an ki pa ka reponn a bòdwo elektrisite yo kap monte nan mwa ivè a. Avèk 
plis pase 70,000 kay kap mande asistans nan Capital Region sèlman, pwogram sa ap 
ede anpil nan zanmi ak vwazen vilnerab nou yo pou reponn a ivè kap vini an. Map rete 
tann pou m kontinye travay avèk Gouvènè Cuomo pou kenbe New York responsab nan 
pwogram ivè sa ki enpòtan anpil ede sila yo ki gen resous limite.” 
 
Depite Richard Hanna te deklare, “Kòm tanperati a ap desann nan upstate New York, 
nou tou senpleman pa ka pèmèt sitwayen ki pi vilnerab yo konjele nan kay yo, 
espesyalman lè anpil toujou nan chomaj oswa sou revni fiks. Finansman federal sa ap 
ede Nouyòkè yo rete ansekirite ak cho andedan lakay yo pandan mwa brital ivè yo.” 
 
Depite Sean Patrick Maloney te deklare, “Okenn moun pa ta dwe ap chwazi ant mete 
manje sou tab ansanm avèk chofe lakay yo pandan ivè sa. Envestisman sa ka ede nou 
asire ke vwazen nou yo ki pi vilnerab jwenn swen kòm tanperati a ap chanje an frèt.”  
 
Depite John Katko te deklare, “Anons jodia vini pandan nap apwoche yon sezon ivè ki 
sanble pral difisil isit la nan Santral New York. Pwogramasyon sa ki enpòtan anpil ap 
asire ke yo bay asistan chofaj nan kay pou sila yo nan kominote nou an ki bezwen l 
piplis pandan mwa frèt yo. Avèk efò sa, moun ansanm avèk fanmi yo nan kominote nou 
an pap gen pou chwazi ant kenbe kay yo cho ak fè fas avèk lòt bòdwo epi bay fanmi yo 
manje.” 
 
Depite Kathleen Rice te deklare, “Ane pase, Pwogram Asistans Enèji nan Kay te ede 
kenbe plis pase 70,000 kay Long Island cho pandan ivè a. Kòm nap apwoche yon lòt 
ivè, li enpòtan ke nou fè tout sa nou kapab pou asire manm nan kominote nou yo ki pi 
vilnerab preprare pou mwa kap vini yo, e mwen ankouraje nenpòt moun ki bezwen 
asistans pou aplike lè peryòd la kòmanse.” 
 
Depite Lee Zeldin te deklare, “Anpil fanmi nan Long Island ansanm avèk granmoun 
gen difikilte pou reponn a bezwen yo. Pwogram Asistans Enèji nan Kay se yon 
pwogram enpòtan nan New York ki bay moun ki gen revni fèb ansanm avèk granmoun 
yo nan Long Island èd enpòtan pandan mwa ivè frèt yo.” 
 
Depite Dan Donovan te deklare, “Bòdwo chofaj kay ka kraze yon bidjè revni fiks. 
Nenpòt rezidan Staten Island oswa Brooklyn ki te kapab elijib pou asistans ta dwe 
aplike, e biwo mwen an toujou disponib pou ede w nan pwosesis la. Mèsi Gouvènè. 

Cuomo ak Depatman Sante ak Sèvis Imen Etazini paske yo te jere pwogram finansman 
sa ki federalman enpòtan.” 
 
Komisyonè Biwo Asistans Tanporè ak Dezabilite Eta New York Samuel D. Roberts 
te deklare, “Pwogram Asistans Enèji nan Kay espesyalman enpòtan pou ede kenbe 
cho kèk nan Nouyòkè nou yo ki pi vilnerab. Men moun ki panse ke yo ka kalifye dwe 
aplike pou asistans. Fason ki pi fasil pou fè sa, pou moun yo kap viv andeyò vil New 
York, se pou soumèt yon aplikasyon sou entènèt.” 
 
Pou jwenn plis enfòmasyon sou pwogram Asistans Enèji pou Kay la, ale nan 
http://otda.ny.gov/programs/heap. Nouyòkè yo ka jwenn kontak enfòmasyon pou 
depatman sèvis sosyal konte yo nan http://otda.ny.gov/programs/heap/HEAP-
contacts.pdf. 

